
PJESA E II-të –E PËRGJITHSHME  
 

 

Neni 1. 

Përkufizimi i Koalicionit 

 

 

Komisioni rajonal për vërtetimin e fakteve mbi krimet e luftës dhe shkeljeve tjera të 

rënda të drejtave të njeriut në hapësirat e ish RSFJ-së, është organizatë rajonale 

ndërkombëtare e formuar nga shtetet të dala pas shpërbërjes së ish Republikës 

Socialiste Federative të  Jugosllavisë  më qëllim të përcaktimit të fakteve mbi krimet 

e luftës dhe shkeljeve tjera të rënda të drejtave të njeriut të kryera në luftërat në 

hapësirat e ish Jugosllavisë nga periudha 1 janar 1991 deri me 31. dhjetor vitit 2001.  

 

(...) diku në tekstin e draftit përmendet „zona”, diku përmendet „territori”, e diku 

„hapësira”. Do të thotë, se duhet të përcaktohet një term i vetëm, dhe pastaj nen pas 

neni të harmonizohen ato. (Vasil Sinishtaj, Këshilltarë, Komuna e Qytetit të Tuzit, Mali i 

Zi, Konsultimet rajonale me komunitetet shumënacionale mbi Iniciativën për themelimin 

e KOMRA-së, Mostar, BeH, 28. gusht 2010).  

 

(...) nëse e kemi pas RSFJ-së „ndërkombëtare”, atëherë nuk duhet të jetë organizatë 

rajonale por vetëm organizatë ndërkombëtare, pjesa rajonale mund të fshihet. (Mirjana 

Bilopavlović, Delfin, Pakrac, Kroaci, Konsultimet rajonale me komunitetet 

shumënacionale mbi Iniciativën për themelimin e KOMRA-së, Mostar, BeH, 28. gusht 

2010).  

 

 

Neni 5. 

Periudha e veprimit 
 

1. Mandati i zgjatjes së KOMRA-s përfshin periudhën dyvjeçare, pas periudhës    

  gjashtëmujore të përgatitjes. 

 

2. KOMRA mund të zgjat mandatin  më së shumti gjashte muaj.  

 

Mendoj se te pasusi i dytë, te paragrafi i dytë duhet të thuhet: „të shtyhet afati kohor për 

aq kohë sa i duhet ta kryejë punën, e më së shumti një vit”, sepse gjashtë muaj 

megjithatë janë pak. Apo të mendohet se periudha kohore e mandatit të jetë më e gjatë, 

dhe pastaj do të mbetet gjashtë muaj sa është thënë në propozim. (Vasil Sinishtaj, 

Këshilltarë, Komuna e Qytetit të Tuzit, Mali i Zi, Konsultimet rajonale me komunitetet 

shumënacionale mbi Iniciativën për themelimin e KOMRA-së, Mostar, BeH, 28. gusht 

2010). 

 

„KOMRA mundet ta vazhdojë mandatin e saj më së shumti për gjashtë muaj”. Si mundet, 

KOMRA, vetë vetes t’ia vazhdojë mandatin, pasi që ai nuk e ka themeluar vetë veten (...) 

A do të jenë Parlamentet apo Qeveritë e shteteve nga të cilat vijmë ne? Këtë mund ta 

ndryshojmë diku, pra „në propozimin e KOMRA-së – themeluesit e KOMRA-së 

themeluesit e saj ta vazhdojnë kohëzgjatjen e mandatit për XY kohë”.  (Mirjana 

Bilopavlović, Delfin, Pakrac, Kroaci, Konsultimet rajonale me komunitetet 

shumënacionale mbi Iniciativën për themelimin e KOMRA-së, Mostar, BeH, 28. gusht 

2010).  

 

 

Neni 8. 
Detyrimet e bashkëpunimit të  shteteve me KOMRA-n 

 

1. Të gjitha autoritet qeveritare janë të detyruara të bashkëpunojë më KOMRA-n 

dhe t’a mundësojnë  efikasitetin dhe efektivitetin në kryerjen e përgjegjësive.  

 

Në nenin 8, paragrafi 1., që ta kryejë mandatin e saj në mënyrë sa më efikase dhe të 

qëllua. Me gjasë se këtu mungon fjala: „punët nën mandatin e saj”. (Vasil Sinishtaj, 

Këshilltarë, Komuna e Qytetit të Tuzit, Mali i Zi, Konsultimet rajonale me komunitetet 

shumënacionale mbi Iniciativën për themelimin e KOMRA-së, Mostar, BeH, 28. gusht 

2010). 

 

2. Autoritetet  kompetente të  shteteve palë do të sigurojnë qasjen në të dhënat (në 

përputhje më dispozitat të  atij shtetit) 

 

 

 

Neni 12. 

Kriteret e përzgjedhjes anëtarëve/anëtareve të KOMRA-s 

1. Anëtarët apo anëtaret të KOMRA-s janë shtetas apo shtetase të shteteve palë. 

2. Anëtarët dhe anëtaret janë persona me karakteristika të moralit, integritetit dhe të  

reputacionit të lartë, të dedikuar dialogut tolerancës dhe zgjidhjes konstruktive të 

konflikteve, të cilët mund të gëzojnë besimin e popullit në të gjithë shtetet palë. 

3. Anëtarët dhe anëtaret të KOMRA-s duhen të janë psikofizik të aftë dhe të kanë 

diplomë universitare. 

 

Aftësia psiko-fizike nënkupton diçka që mund ta ofendojë kandidatin e mundshëm. 

Mendoj se kjo është fjalë e tepërt, sepse në aspektin psiko-fizik janë të aftë të gjithë ata të 

cilët do të propozohen. (Vasil Sinishtaj, Këshilltarë, Komuna e Qytetit të Tuzit, Mali i Zi, 

Konsultimet rajonale me komunitetet shumënacionale mbi Iniciativën për themelimin e 

KOMRA-së, Mostar, BeH, 28. gusht 2010). 

 

4. Secili shtet palë duhet të zgjedh së paku nga një femër  për anëtare të KOMRA-s.   

5. Për anëtar/anëtare të KOMRA-s nuk mund të zgjidhen personat për të cilat 

ekzistojnë dyshime serioze që në njëfarë mënyrë janë përgjegjës shkeljeve të të 

drejtave të njeriut dhe drejtën humanitare ndërkombëtare apo janë  në lidhje të 

ngushtë me persona cilat janë përgjegjëse apo janë nen hetime lidhur me këto 

akte, nuk mund të janë persona të cilat kanë mbështetur apo iniciuar kryerjen e 

këtyre akteve. 

 

6. Për anëtarë/anëtare të KOMRA-s nuk mund të zgjidhen politikanet apo zyrtaret 

publik të shquar, personat të cilët kanë qenë në këtë  funksion në kohen e 

përfshirjes s kompetencës së KOMRA-s. 

 

 

Procedura e zgjedhjes së anëtarëve dhe anëtareve të KOMRA-s 

 

1. Secili shtet palë duhet t’i zgjedhë anëtarët dhe anëtaret në KOMRA sipas 

procedurës së përshkruar në këtë rregullore. 

 

2. Kandidati dhe kandidatja për anëtarë dhe anëtare në KOMRA mund të propozohet 

nga organizatat jo-profitabile dhe subjektet ligjore ose nga 30 qytetarë të shtetit 

palë.  

 

3. Procedurën e kandidimit e zbaton Paneli seleksionues, i cili i pranon kandidaturat, 

shqyrton nëse ato i plotësojnë kushtet e parapara dhe krijon listën e ngushtë të 

kandidatëve, numri i të cilëve duhet të jetë dy deri tre herë më i madh se numri i 

anëtarëve dhe anëtareve të KOMRA-s që zgjidhen në shtetin përkatës. Paneli 

seleksionues ia paraqet listën kryetarit/kryesisë së shtetit palë, i cili e bën 

përzgjedhjen përfundimtare.  

 

4. a. Paneli seleksionues ka nëntë anëtarë, të cilët duhet t’i plotësojnë të njëjtat 

kushte që vlejnë edhe për anëtarët dhe anëtaret e KOMRA-s, më përjashtim të 

ndalimit të anëtarësimit për politikanët dhe bartësit e funksioneve publike apo 

personat që kanë qenë në këto funksione gjatë periudhës kohore për të cilën 

KOMRA ka mandat.     

 

b. Anëtarët e Panelit nuk mund të jenë kandidatë për anëtarësim në KOMRA. 

 

c. Tre anëtarë emërohen nga Ministri për të Drejtat e Njeriut dhe Pakicave Etnike 

apo Ministri i Drejtësisë, në konsultim me Komisionin parlamentar për të drejtat e 

njeriut. Anëtarët e Koalicionit për KOMRA nga shtetet palë emërojnë tre anëtarë 

të Panelit seleksionues. Kështu, anëtarët e zgjedhur bëjnë përzgjedhjen e tre 

anëtarëve tjerë, në bazë të konkursit të shpallur në afat prej tetë (8) ditëve nga dita 

e konstituimit të  

2/3 së anëtarësisë të Panelit seleksionues.  

 

e. Me rastin e emërimit dhe përzgjedhjes së anëtarëve të Panelit seleksionues, 

duhet pasur parasysh që të paktën një të tretën e anëtarësisë ta përbëjnë femrat dhe 

përfaqësuesit apo përfaqësueset e shoqatave të viktimave, të cilat janë regjistruar 

të paktën tre vjet para nënshkrimit të kësaj marrëveshje, duke përfshirë edhe 

shoqatat e viktimave që nuk janë anëtare të Koalicionit për KOMRA. 

 

f. Procedura e përzgjedhjes së tre anëtarëve tjerë të Panelit seleksionues duhet të 

përfundojë në afat prej 60 ditësh nga dita e shpalljes së konkursit. 

 

g. Ministria për të Drejtat e Njeriut dhe Pakica Etnike/Ministria e Drejtësisë e 

vërteton zgjedhjen e Panelit seleksionues dhe siguron kushtet për punën e tij.  

 

„Ministria për të drejtat e njeriut dhe të pakicave dhe Ministria e drejtësisë 

konfirmojnë”, por ata nuk konfirmojnë, ata japin pëlqimin. Ne nuk presim nga ata të 

konfirmojnë, ne nuk duam nga ata të kenë ingerenca ndaj diçkaje që nuk është pronësi e 

tyre intelektuale. (Mirjana Bilopavlović, Delfin, Pakrac, Kroaci, Konsultimet rajonale me 

komunitetet shumënacionale mbi Iniciativën për themelimin e KOMRA-së, Mostar, BeH, 

28. gusht 2010).  

 

afat prej tetë (8) ditësh nga dita e konstituimit të tij. 

 

i. Paneli seleksionues do të informojë publikun për numrin e kandidaturave të 

pranuara, numrin e kandidaturave të hedhura poshtë për shkaqe formale dhe 

numrin e kandidaturave që duhet të shqyrtohen, në afat prej tetë (8) ditësh nga 

dita e mbylljes së konkursit.  

 

j. Informatat për kandidaturat e pranuara, kandidaturat e hedhura poshtë dhe 

kandidaturat që do të shqyrtohen, do të publikohen në faqen e internetit të 

Ministrisë për të Drejtat e Njeriut dhe Pakicat Etnike/Ministrisë së Drejtësisë. 

  

 

k Paneli seleksionues do të njoftojë publikun për listën e kandidatëve që do t’i 

dërgohet Kryetarit/Kryesisë së shtetit, në afat prej 60 ditësh nga mbyllja e 

konkursit. 

 

l. Paneli seleksionues mund t’i intervistojë kandidatët. Intervistat do të realizohen 

në prani të publikut.  

 

5. a. Ditën e tridhjetë nga dita kur panelet ua dorëzojnë listat e kandidatëve, 

kryetarët/kryesitë e shteteve palë do ta informojnë njëra-tjetrën për përzgjedhjet e 

tyre, para se ta informojnë publikun në lidhje me këtë.  

 

b. Kryetarët/kryesitë e shteteve palë njëkohësisht do t’ia prezantojnë publikut të 

gjithë anëtarët dhe anëtaret e zgjedhura të KOMRA-s, në afat prej 15 ditësh nga 

dita e lajmërimit. 

6. a. Anëtari apo anëtarja më e vjetër e KOMRA-s thërret mbledhjen konstitutive të 

KOMRA-s, në afat prej 15 ditësh nga dita e zgjedhjes dhe udhëheq me këtë 

mbledhje në selinë e KOMRA-s. 

 

b. Anëtarët dhe anëtaret e KOMRA-s në mbledhjen e parë konstitutive do të 

përpiqen ta zgjedhin kryetarin/kryetaren e KOMRA-s dhe ta miratojnë 

Rregulloren e punës së KOMRA-s. 

 

(...) 30 nënshkrime për një punë kaq serioze për një kandidat është shumë pak (...) Ndaj 

kujt është përgjegjës ai kandidat? (Murisa Marić, Shoqata Don, Prijedor, BeH, 

Konsultimet rajonale me komunitetet shumënacionale mbi Iniciativën për themelimin e 

KOMRA-së, Mostar, BeH, 28. gusht 2010).  

 

Neni 13. paragrafi 6, pastaj nën b. „... në mbledhjen e parë konstituive anëtarët dhe 

anëtaret e KOMRA-së do të përpiqen ta zgjedhin kryetarin apo kryetaren e KOMRA-së 

dhe ta përpilojnë rregulloren”... në statut nuk mund të thuhet se „do të përpiqen” ta 

përpilojnë rregulloren dhe ta zgjedhin kryetarin, por (...) „në mbledhjen e parë 

përpilohet rregullorja dhe zgjidhet kryetari”; me ate që ndoshta do të duhej të sqarohej 

më saktë definimi i çështjes së dy të tretave të shumicës. Dhe mënyra e kandidimit të 

kryetarit, të mos vijmë në situatë që shtetet mes veti të lobojnë, Serbia dhe Kroacia 

kundër kandidatit nga Bosnja, kjo [KOMRA] do të nënkuptonte me mijëra kandidatë të 

aftësuar mirë, profesionist të koordinuar në mënyrë të përkryer në shtetet të cilat janë të 

gatshme të bashkëpunojnë. As nuk e kemi atë sasi të njerëzve, gjegjësisht mjete për ti 

paguar ata, e as koordinimi nuk është anë e jona e fortë, te të gjithë ne në Ballkan, e as 

shtetet tona nuk funksionojnë në mënyrë të përkryer. Poqese kjo ka lidhje me donacionet, 

atëherë të negociojmë me të gjitha shtetet tona çështjen e financimit të rregullt nga 

buxhetet e shteteve, dhe të mos kufizohemi vetëm në dy vite. (Mirsad Jusufović, 

koordinator për bashkëpunim ndërkombëtarë në Komunën e Novi Pazarit, Serbi, 

Konsultimet rajonale me komunitetet shumënacionale mbi Iniciativën për themelimin e 

KOMRA-së, Mostar, BeH, 28. gusht 2010).  

 

Ndërsa, për mua propozimi prej 30 anëtarëve, është shumë i vogël, unë do t’i jepja 500 

nënshkrime në mënyrë që ai person të jetë kualitativ, i cili do të dëshironte ta bëjë atë 

punë. (dr Azra Pašalić, kryetare e Kuvendit Komunal në Projedor, BeH, Konsultimet 

rajonale me komunitetet shumënacionale mbi Iniciativën për themelimin e KOMRA-së, 

Mostar, BeH, 28. gusht 2010).  

 

 

Neni 19. 

Pushimi i mandatit dhe shkarkimi i anëtarëve dhe anëtareve të KOMRA-s 

 

1. a. Anëtarëve dhe anëtareve të KOMRA-së u pushon mandati me përfundimin e 

mandatit të KOMRA-së.  

 

b. Anëtarëve dhe anëtareve të KOMRA-s u pushon mandati edhe në rast të 

dorëheqjes, vdekjes, kufizimit dhe shuarjes së aftësisë për punë si dhe aktgjykimit 

të plotfuqishëm për dënim me burg. 

 

 

Në nenin 19., paragrafi b. Thuhet kështu: „mandati i anëtarëve dhe anëtareve të 

KOMRA-së u pushon me rastin e dorëheqjes, vdekjes, kufizimin dhe privimin e aftësive të 

punës dhe në rastin e dënimit të plotfuqishëm më burg”. Dhe, për mua nuk është gjuhë 

amtare gjuha serbe, as malaziase, as serbo-kroate, por gjuha shqipe, por lidhëza – dhe - 

nënkupton radhitjen kumulative. Nëse vendoset lidhëza, atëherë nënkuptohen edhe 

njëra edhe tjetra. Ndoshta, ju do të më kuptoni, në tërë këtë çështje. Pra, do të duhej të 

vendoset lidhëza – apo - e atëherë nënkuptohet njëra nga ato.  (Vasil Sinishtaj, 

Këshilltarë, Komuna e Qytetit të Tuzit, Mali i Zi, Konsultimet rajonale me komunitetet 

shumënacionale mbi Iniciativën për themelimin e KOMRA-së, Mostar, BeH, 28. gusht 

2010). 

 

c. KOMRA do ta konstatojë pushimin e mandatit të anëtarit apo anëtares dhe për 

këtë do ta njoftojë kryetarin/kryesinë e shtetit, i cili/e cila do ta përzgjedhë 

anëtarin apo anëtaren e ri/të re të KOMRA-s në afat prej 15 ditësh, nga lista që e 

ka përpiluar Paneli seleksionues gjatë procedurës së propozimit të kandidatëve 

dhe kandidateve për KOMRA. 

 

2. a. Kryetari/kryesia e shtetit palë mund të shkarkojë anëtarin apo anëtaren e 

KOMRA-s pas paraqitjes së propozimit, në rast të mosplotësimit të detyrave të 

parapara me Statut. 

 

b. Propozimin për shkarkim e vërtetojnë anëtarët e KOMRA-s, me përjashtim të 

anëtarit apo anëtares për anëtarësinë e të cilit/cilës vendoset. 

 

c. Në rast të miratimit të propozimit për shkarkim, kryetari/kryesia e shtetit bën 

përzgjedhjen e anëtarit apo anëtares së KOMRA-s nga lista e përpiluar prej 

Panelit seleksionues në shtetin përkatës, gjatë procedurës së propozimit të 

kandidatëve për anëtarë apo anëtare të KOMRA-s. 

 

 

PJESA E VI-të – DETYRAT DHE KOMPETENCAT E KOMRA-s 

 

Neni  20. 

Detyrat e KOMRA-s 

 

Me qëllim që t’i vërtetoj faktet për luftërat/konfliktet e armatosura dhe për krimet 

e luftës dhe shkeljeve tjera të rënda të të drejtave të njeriut, KOMRA ka për 

detyrë që: 

 

1. të grumbullojë informacione dhe të ofrojë përshkrim të detajuar të rasteve të 

shkeljes së të drejtave të njeriut, respektivisht krimeve të luftës (individuale dhe 

në masë);  

2. të grumbullojë të dhëna për fatin e personave të zhdukur dhe të bashkëpunojë me 

organet kompetente që merren me kërkimin e personave të zhdukur në shtetet 

palë; 

 

3. të bëj regjistrimin e humbjeve njerëzore: 

 

a. civilëve që kanë humbur jetën apo janë zhdukur, si pasojë e konflikteve të 

armatosura; 

 

b. luftëtarëve që kanë humbur jetën apo janë zhdukur, si pasojë e konflikteve 

të armatosura/luftërave; 

 

4. të grumbullojë informacione për vendet e mbajtjes së robërve gjatë 

luftës/konflikteve të armatosura dhe të bëj përshkrimin e tyre të hollësishëm;  

 

5. të hulumtojë kontekstin, shkaqet, motivet dhe veprimet që kanë çuar në 

luftëra/konflikte të armatosura dhe shkelje të rënda të të drejtave të njeriut, duke 

filluar nga viti 1980.   

 

 

(...) nuk do të ishte keq, që në pjesën ku radhiten viktimat për të cilat do të kishte kujdes, e 

vërteta e të cilëve do të dëgjohet, që aty të gjinden edhe ata të cilët kanë bërë rezistencë 

me mobilizime të detyrueshme (...) të cilët kanë ikur nga ajo që të luftojnë kundër fqinjit 

të tyre, ata kryesisht janë serbët. Pastaj, janë mobilizuar gjatë natës aty ku kanë ikur, dhe 

janë dërguar prapa, atje prej nga kanë ikur. Kjo është diçka, për çfarë duhet pasur 

parasysh dhe mendoj se ajo është një e drejtë, satisfaksion sepse në ndërkohë ata janë 

trajtuar si dezertorë, etj. (Nada Berkoljan, Asambleja e Qytetit për kulturë dhe informim, 

Panqevë, Serbi, Konsultimet rajonale me komunitetet shumënacionale mbi Iniciativën për 

themelimin e KOMRA-së, Mostar, BeH, 28. gusht 2010). 

 

Vlerësoj se të paktën një nen do të duhej të parashtrojë shënimin e tërë pasurive të 

shkatërruara dhe të kërkohet që të gjendet shkaktari i këtij krimi, sepse edhe ky është 

njëjtë krim. (Miladin Jakovljević, Këshilli i pakicës nacionale serbe, Pakrac, Kroaci, 

Konsultimet rajonale me komunitetet shumënacionale mbi Iniciativën për themelimin e 

KOMRA-së, Mostar, BeH, 28. gusht 2010). 

 

Kemi një grup njerëzish të cilët nuk kanë kurrfarë të drejtash të njeriut – ky grup ka 

ikur nga Kroacia, dhe më një pjesë gjendet në RS (...) Ata nuk kanë dokumente 

personale me çka do të mund të dëshmonin se dikur kanë pasur identitetin e tyre, tani nuk 

kanë mundësi se si ta vërtetojnë (...) këtë kategori duhet trajtuar veçanërisht. Përpos që 

kanë ikur, njerëzit e përndjekur, të cilët e kanë humbur një pjesë të familjeve të tyre dhe e 

kanë edhe një brengë shtesë, nuk mund të kenë dokumente, nuk mund ta kenë 

nënshtetësinë. (Željka Prša, Strugë, Bosansko Grahovo, BeH, Konsultimet rajonale me 

komunitetet shumënacionale mbi Iniciativën për themelimin e KOMRA-së, Mostar, BeH, 

28. gusht 2010). 

Neni  21.  

Kompetencat kohore dhe territoriale të KOMRA-së 

 

KOMRA merret me vërtetimin e fakteve që kanë të bëjnë me krimet e luftës dhe 

shkeljet e rënda të të drejtave të njeriut, gjatë periudhës nga 1 janari i vitit 1991 deri 

në 31 dhjetor të vitit 2001, në shtetet e krijuara nga ish- Republika Socialiste 

Federative e Jugosllavisë  (RSFJ), si dhe rrethanave politike dhe sociale gjatë 

periudhës 1 janar 1980 - 31 dhjetor 2001, të cilat kanë ndikuar në shpërthimin e 

luftërave/konflikteve të armatosura, kryerjes së krimeve të luftës dhe shkeljeve të 

rënda të të drejtave të njeriut. 

 

Sërish është e diskutueshme, për ne nga Republika e Kroacisë, në fakt kjo periudha me të 

cilën do të merret komisioni. Për ne viti ’90-të është shumë i rëndësishëm por mendoj 

edhe për të gjitha shtetet tjera në kontekstin e asaj çfarë ka ndodhur. (Mirjana 

Bilopavlović, Delfin, Pakrac, Kroaci, Konsultimet rajonale me komunitetet 

shumënacionale mbi Iniciativën për themelimin e KOMRA-së, Mostar, BeH, 28. gusht 

2010).  

 

 

Neni 22.  

Veprat që janë në kompetencë të KOMRA-s 

 

KOMRA hulumton këto forma të shkeljes së të drejtave të njeriut, por nuk 

kufizohet vetëm në to: 

 

a. vrasja e civilëve dhe robërve të luftës;  

 

b. robërimi; 

 

c. burgimi i paligjshëm; 

 

d. deportimi dhe zhvendosjet e dhunshme të popullsisë; 

 

e. dhunimi dhe format tjera të rënda të keqtrajtimit seksual; 

 

f. torturimi dhe format tjera të trajtimit çnjerëzor, përmes të cilave qëllimisht 

shkaktohen vuajtje të mëdha; 

 

g. zhdukjet e dhunshme; 

 

h. marrja dhe shkatërrimi i pronës në përmasa të mëdha;  

 

i. marrja e pengjeve; 

 

j. shkatërrimi i objekteve fetare dhe kulturore-historike;   

k. shfrytëzimi i civilëve dhe të robërve të luftës si “mure të gjalla”.  

 

(...) duhet të radhitet edhe mobilizimi i detyrueshëm si njëra nga çështjet me të cilat 

KOMRA do të duhej të merret. Çfarë është me fshehjen e gjurmëve të krimeve të luftës? 

(...) sipas propozimit të njerëzve nga Kosova, do të duhej të radhiten edhe kidnapimet 

pas konfliktit të armatosur të cilat kanë ndodhur.  (Mirjana Bilopavlović, Delfin, Pakrac, 

Kroaci, Konsultimet rajonale me komunitetet shumënacionale mbi Iniciativën për 

themelimin e KOMRA-së, Mostar, BeH, 28. gusht 2010).  

 

Neni  34. 

Përmbajtja e Raportit përfundimtar 

 

1. Raporti do ta ketë hyrjen, faktet relevante për luftërat/konfliktet e armatosura, 

krimet e luftës dhe shkeljet e rënda të të drejtave të njeriut, regjistrin e njerëzve të 

vrarë, regjistrin e personave të zhdukur, regjistrin e vendndodhjes së llogoreve 

dhe rekomandimet. 

 

2. Rekomandimet e KOMRA-s, mes tjerash, përfshijnë: 

  

a. hapat e mëtutjeshëm që duhet të ndërmarrin shtetet nënshkruese të kësaj 

marrëveshje për rritjen e besimit në mes shteteve dhe komuniteteve në 

hapësirat e ish-Jugosllavisë; 

  

b. modelin e duhur për zhdëmtim material dhe simbolik, mënyrën e 

reformimit të institucioneve dhe mekanizmat përmes së cilëve sigurohet 

përfshirja e fakteve të  konstatuara në sistemet arsimore të shteteve palë, 

në përputhje me Parimet dhe udhëzimet themelore për të drejtën në mjet 

juridik dhe zhdëmtim për viktimat e shkeljeve të rënda të të drejtave të 

njeriut dhe shkeljeve serioze të së drejtës ndërkombëtare humanitare, të 

miratuar përmes Rezolutës së Kuvendit të Përgjithshëm të Kombeve të 

Bashkuara, numër 60/147, më 16 dhjetor të vitit 2005; 

 

(...) sugjeroj që te dëmshpërblimet simbolike të theksohet qartë se është i domosdoshëm 

kultivimi i kulturës së kujtesës, përmes ditëve të kujtesës për ngjarjet e luftës, ndërtimi i 

përmendoreve. Prandaj, mendoj se do të ishte mirë, poqese tek dëmshpërblimet 

simbolike saktë të theksohet se çfarë do të thonë ato. Çështja tjetër me të cilën mendoj 

se do të duhej të merrej KOMRA, është që përpos ngjarjeve të egra dhe brutale nga koha 

e luftës në rajon, ekzistojnë edhe tregimet pozitive (...) Do të ishte mirë që në dëgjimet 

publike të përfshihen edhe njerëzit të cilët në kohërat e vështira (...) e kanë shpëtuar 

ndokënd. (Ljiljana Spasić, Iniciativa qytetare, Pançevë, Serbi, Konsultimet rajonale me 

komunitetet shumënacionale mbi Iniciativën për themelimin e KOMRA-së, Mostar, BeH, 

28. gusht 2010).  

  

c. mënyrën e përcjelljes së zbatimit të rekomandimeve të KOMRA-s, duke 

përfshirë edhe themelimin e organeve të posaçme për këtë qëllim. 

  


